
LIDÈ BIZNIS HUDSON VALLEY YO, SEKEWRÈ ETA CESAR PERALES DISKITE 
SIPÓ POU KANPAY GOUVÈNÈ CUOMO A POU OGMANTE SALÈ MINIMÓM 

 
Lidè Biznis yo rekonèt Benefis Ekonomik pou Ogmante salè minimòm nan a 

$10.50 nan tout eta ak $11.50 nan Vil New York  
 

Nan Hudson Valley: Plis pase 143,000 Travayè pral eksperimante peman ki pi 
elve; $271.6 Milyon nan Valè Ekonomik Dirèk pou rejyon an 

 

Gouvènè Andrew M. Cuomo jodia te anonse ke lidè biznis yo nan Hudson Valley te 
rejwenn kanpay “Fight for Fair Pay” pou ogmante salè minimòm nan New York ane sa 
a. Lidè biznis sa yo reprezante yon gwo sipò sektè prive nan Hudson Valley pou 
pwopozisyon Gouvènè a, sa ki ogmante salè minimòm nan de montan aktyèl la $8.75 a 
pwopozisyon $10.50 nan tout eta ak $11.50 nan vil New York. Yo te anonse sipò yo 
pandan yon konferans laprès avèk Sekretè Eta Cesar Perales nan Montgomery, New 
York nanlower Hudson Valley. 
 

“Nap mande tout Nouyòkè pou yo sipòte ogmantasyon salè minimòm– apati travayè 
nou yo kap travay pi di pou rive a ti biznis yo kap mennen ekonomi nou an delavan,” 
Gouvènè Cuomo te deklare. “Plis lajan nan pòch Nouyòkè yo tradwi plis depans nan 
kominote nou yo, enkli moun yo nan Hudson Valley. Mwen remèsye lidè biznis sa yo 
paske yo te rejwenn kanpay Fight for Fair Pay, e travay ansanm nou pral ogmante salè 
minimòm nan New York ane sa a.” 
 

An total, 1.3 milyon Nouyòkè pral eksperimante salè ki pi elve kòm yon rezilta nan 
ogmantasyon salè minimòm, sa ki tradwi an yon $3.4 milya nan valè ekonomik dirèk 
nan tout eta – sa vle di plis Nouyòkè pral gen lajan pou yo depanse nan byen ak sèvis 
nan kominote yo. Pandan dènye sis ogmantasyon nan salè minimòm Eta New York la, 
travay te ogmante nan endistri yo ki gen anpil travayè ki touche salè minimòm apre yon 
ogmantasyon nan salè minimòm eta. 
 

Lidè biznis ki te rejwenn Sekretè Eta Perales jodia gen ladan:  
• James W. Taylor, Jr., Prezidan Taylor Biomass Energy, LLC 
• Scott Tillitt, Ko-Fondatè & Prezidan Konsèy Re>Think Local 

• Wiley Harrison, Prezidan Business of Your Business, LLC 
• Laura Ornstein, Kowòdonatè pou Konsèy Biznis Dirab nan NYS  

 
Wap jwenn yon tablo repatisyon rejyonal sou $3.4 milya nan valè ekonomik dirèk ak 1.3 
milyon Nouyòkè ki pral eksperimante salè ki pi elve nan kad ogmantasyon an disponib 
la. 
 
Gouvènè a ap ankouraje Nouyòkè yo pou antre nan kanpay #Fight4FairPay lè yo 
kontakte lejislatè yo nan Eta; detay yo disponib nan sitwèb Fight for Fair Pay .  
 
ATANSYON ESTASYON TELEVIZYON YO: Ou ka wè videyo Gouvènè Cuomo kap 
mande Nouyòkè yo pou sipòte ogmantasyon salè minimòm ki pwopoze a nan YouTube 
la epi telechaje nan TV-quality (h264, mp4) fòma la.  
 
Yon salè minimòm rezonab se yon nesesite nan fason pou ogmante estanda lavi pou 
travayè yo, bay pratik ki jis ak pi efikas pou biznis yo, epitou asire manm ki pi frajil 
mendèv la kapab kontribiye nan ekonomi an. Yon ogmantasyon nan salè minimòm pral 
afekte fi ak adilt yo piplis, e li pral retire plis pase 100,000 Nouyòkè nan povrete. 
 
Plis pase 594,000 Nouyòkè touche salè minimòm aktyèl la de $8.75 pa èdtan. Eta te 
pran aksyon pou ogmante salè minimòm nan pwogresivman de $7.25, lè Gouvènè 
Cuomo te antre nan administrasyon an, a $9.00 nan fen ane 2015. Pwogrè sa a te 
enpòtan men li pat ase pou l te konpanse yon tandans antyèman ki te wè salè minimòm 
lan tonbe anba mwayèn salè pa èdtan nan eta, kounye a plis pase $30. Gouvènè a 
pwopoze yon fwa ankò pou ogmante salè minimòm pou ogmante revni pou anpil moun 
ki touche salè nan fanmi ki gen revni fèb yo, sa ki pral egalman ede ekonomi lokal yo. 

